
IMIYALELO KWABAHLOLWAYO   
 
1. Leli phepha lehlukaniswe IZIQEPHU EZINE:   
 
 ISIQEPHU A: 

ISIQEPHU B: 
ISIQEPHU C: 
ISIQEPHU D: 

Isifundo sokuqondisisa (30) 
Ukufingqa (10) 
Uhlelo nokusetshenziswa kolimi (40) 
Imibhalo (40) 

  

 
2. Phendula YONKE imibuzo.    
 
3. Qala isiqephu NGASINYE ekhasini ELISHA.   
 
4. Dwebela emva kwesiqephu NGASINYE.   
 
5. Bhala izinombolo zezimpendulo njengoba zibhalwe embuzweni ngamunye.   
 
6. Eqa umugqa emva kwaleyo naleyo mpendulo.   
 
7. Qaphela upelomagama kanye nokwakheka kwemisho.   
 
8. Hlela isikhathi kanje:   
 
 ISIQEPHU A: 

ISIQEPHU B: 
ISIQEPHU C: 
ISIQEPHU D: 

Imizuzu engama-50 
Imizuzu engama-30 
Imizuzu engama-40 
Imizuzu engama-30 

  

 
9. Bhala ngobunono nangokugqamile.   

ISIQEPHU A:  ISIFUNDO SOKUQONDISISA 
 
UMBUZO 1 

  

 
1.1 Funda isiqephu esilandelayo bese uphendula imibuzo elandelayo.   
 
 UKUHLELELA UKUBHALA IZIVIVINYO 

 
Ukuphumelela kwabafundi bakamatikuletsheni kuwumsebenzi wabantu 
abaningi abasizayo. UHulumeni kaZwelonke (National Government) 
ebambisene nezifundazwe (Provinces) zonke zaseNingizimu Afrika kanye 
nezinhlangano ezizimele (NGOs), baphume umkhankaso (campaign) wokuthi 
abafundi bebanga le-12 baphumelele.  
 
Nomasipala bezifunda (district municipalities) nabo abazibekile phansi. 
Bayasiza kakhulu ngokwakha imitapo-yolwazi yendawo (libraries) lapho 
abafundi bezothola izindawo zokufunda ngezimpelasonto nangamaholidi uma 
kuvalwe izikole, futhi abahambi ibanga elide beya kofunda. 
 
Inhlangano yezokusakaza yakwa SABC nayo ibambe elikhulu iqhaza ukusiza 
abafundi. Kunezinhlelo zokutshengisa futhi zifundise bukhoma abafundi 
zonke izifundo. Lolu hlelo lutholakala kuShaneli Yokufunda (Learning 
channel) naku SABC 2, lapha abafundi bayakwazi ukubuza imibuzo. Kukhona 
futhi nendlela yokufona/ukushaya ucingo uma ungezwanga kahle, le ndlela 
ibizwa ngokuthi i-matric toll free helpline kanti imahhala.  
 
Lapha kulandwa ochwepheshe (experts) bothisha bezifundo ezifundiswa 
ngalelo langa. Izifundo ezifundiswayo yilezi ezilandelayo; I-Mathematics, 
Physical Science, Accounting, Business Studies, Life Science kanye neZilimi 
(Languages) ezahlukene abazifunda ezikoleni zabo. 
 
Abamaphephandaba nabo kukhona okuthile abakwenzayo. Bafaka izinsiza-
kufunda (study guides) emaphepheni abo ngaphandle kokushintsha intengo 
yephepha. Benza nesiqiniseko sokuthi abafundi bayawathola la 
maphephandaba ngokuthi bawalethe bona ngokwabo ezikoleni baphinde futhi 
bawahambise emtapweni-lwazi. Okujabulisa kakhulu abafundi ukuthi 
abamaphephandaba bayaye basho usuku negama lephephandaba 
elizokhipha izinsiza-kufunda eziphuma ziyimibala egqamile nefundekayo. 
 
Abezempilo nabo bayabaluleka abafundi mayelana nendlela yokudla uma 
betadisha. Izingcweti zokudla (dieticians) zithi kunezindlela zokudla ezifanele 
zilandelwe ukuze izingane zesikole zikwazi ukuqondisisa ezikufundayo. 
Abafundi abadla ukudla okunoshukela omningi abakwazi ukufunda isikhathi 
eside. Uhlobo lokudla abathi lubalungele yilolo olunomsoco (nutritional). 
Ukudla izithelo, imifino, ushizi, ubhontshisi kanye nenyama yikhona 
okulungile. Izingane ziyakhuzwa ukuthi zingajwayeli ukusebenzisa imithi 
ezokwenza ukuthi zingalali uma zifunda. Lokhu bathi kuphazamisa indlela 
nesikhathi sokuphumula. 
 

[Own Source] 

 1.1.1 

 
 
1.1.2 

Yiziphi izinhlangano EZINTATHU eziveziwe lapha endabeni 
ezisizayo ukuba izingane ziphase uMatikuletsheni? 
 
Khipha igama endabeni elimele elithi 'abaluleki bezokudla'. 

  
(3) 
 
(1) 

 
 1.1.3 

 
1.1.4 

Zitholakala kuyiphi ishaneli izinhlelo zemfundo kumabonakude? 
 
Nikeza izinhlobo EZIMBILI zokudla okumele bazidle uma befunda? 

 (1) 
 
(2) 

 
 1.1.5 Khetha impendulo efanele kulezi: 

 
Igama elisho ukuthi kumahhala. 

  

 
  A 

B 
C 

Kukhokhwa kancane. 
Kukhokhwa kakhulu. 
Akukhokhwa lutho. 

  
 
(2) 

 
 1.1.6 Qondanisa ukholomu A nokholomu B:   
 

IKHOLOMU A IKHOLOMU B   
(a) 
 
(b) 
 
(c) 

Ukutadisha 
 
Okunomsoco 
 
Okulungile 

A 
 

B 
 

C 

Okufanele 
 
Ukufunda 
 
Okunempilo 

  

   (3 x 1)  (3) 
 
 1.1.7 

 
 
1.1.8 
 
 
1.1.9 

Yini lena efakwa abamaphephandaba emaphepheni ukusiza 
abafundi? 
 
Nikeza izifundo EZIMBILI ezivamise ukuvezwa kulolu hlelo 
(ishaneli yokufunda) lokufunda. 
 
Ngokucabanga kwakho kungcono ngani ukufunda kumabonakude? 
Sekela impendulo yakho ngokucaphuna endabeni. 

  
(2) 
 
 
(2) 
 
 
(2) 

 
 1.1.10 

 
 
1.1.11 

Bhala isizathu sokuthi kungani abafundi bengafanele badle ukudla 
okunoshukela omningi? 
 
Chaza usizo olunikwa uMasipala ukuthi lungazishintsha kanjani 
izimpilo zabafundi bebanga le-12? 

  
(2) 
 
 
(2) 

 
 1.1.12 Bhala ukuthi UMBONO noma IQINISO bese uyasekela: 

 
Abezempilo bayabaluleka abafundi mayelana nendlela yokudla 

  
 
(2) 

1.2 Buka lesi sithombe bese uphendula imibuzo ezolandela:   
 
    

 
 
 
 
 
 
 
 
 
 
 
 
 
 
 
 
 
 
 
 
 
 

                                                     [Sicashunywe: Iphephandaba Isolezwe Jan 2013]   
 
 1.2.1 

 
1.2.2 

Humusha ngolimi lwesiZulu: 'Matric Statement' 
 
Kungabe yini eyenza le ntombazane ijabule? 

 (1) 
 
(2) 

 
 1.2.3 Khetha impendulo efanele kulezi: 

 
Yini engenza le ntombazane ingajabuli emva kwesikhathi? 

  

 
  A 

B 
C 
D 

Ukungabi nayo imali yokuya eNyuvesi 
Ukungabi  nezingubo zokugqoka 
Ukungabi nabazali 
Ukungabi nendawo yokuhlala 

  
 
 
(1) 

 
 1.2.4 Nikeza igama elimqondofana (synonym) nelithi 'ngiphasile'.  (2) 

[30] 
 

AMAMAKI ESIQEPHU A:  30 

ISIQEPHU B:  UKUFINGQA 
 
UMBUZO 2 

  

 
Funda le ndatshana emayelana NAMANDLA ERANDI.   
 
IMIYALELO: 
 

  

1. 
 
2. 
3. 
4. 
5. 

Bhala amaphuzu ayisikhombisa ngemisho ephelele. Amagama akho 
mawangeqi kumagama angama- 50 
Sebenzisa amagama akho emshweni. 
Bhala izinombolo kusukela kweyoku-1 kuya kweyesi-7 
Bhala umusho emgqeni omusha. 
Bhala kubakaki inani lamagama owasebenzisile ekugcineni kokufingqa 

  

 
AMANDLA ERANDI 

 
Imali yaseNingizimu Afrika ibizwa ngokuthiwa irandi. Ngaphakathi ezweni lakithi irandi 
linamandla amakhulu. Lokhu kusho ukuthi ungakwazi ukuthenga izinto eziningi ngalo. 
Indaba enkulu ivela lapho sekuthiwa liqhathaniswa nezinye izimali zakwamanye 
amazwe. Edoleni laseMelika (American Dollar) irandi liba amarandi ayishumi (R10), 
kuPondo waseNgilandi (British Pound) irandi liba yishumi nantathu lamarandi (R13) 
kanti futhi alenzi kahle uma uliqhathanisa ne Yen yase Japan kanye ne Lira yase Italy. 
Ukuze iNingizimu Afrika ikwazi ukuhweba (trade) nala mazwe abalwe ngenhla 
kufanele ikhiphe imali eningi. 
 
INingizimu Afrika yenza kangcono kakhulu ngezinto ezimbiwa phansi (mineral 
resources). Singabala amadayimane, igolide, iplatinum kanye namalahle. Zonke lezi 
zinto zizodayiselwa/zizothengiselwa amanye amazwe ngemali ephansi, bese kuthi 
bona benze amawashi, amafenisha kanye namathuluzi abizayo. Izimboni 
zaseNingizimu Afrika ziphinde zikuthenge ngemali enkulu. Sigcina sesikhokhela 
izindleko (expenses) eziningi ezifaka ukulethwa kwempahla ngomkhumbi, ukuyithutha 
echobeni (habour) isiya ezindaweni ezigcina izimpahla (warehouses) bese kuthi 
ekugcineni iye ezitolo. Lapho-ke isibiza enkulu imali le. 
 
Abezomnotho (Economists) bathi ukuze sikwazi ukugwema (prevent) lesi simo kumele 
sithenge imikhiqizo (products) eyenziwe eNingizimu Afrika. Yona siyoyibona ngokuthi 
ibe nemibhalo ethi South Africa. Bathi yilapho khona sizokwazi ukubona amandla 
erandi. Amazwe aphesheya wona ayajabula uma irandi lethu lingenawo amandla. 
Kubabiza imali encane bona ukuvakasha, ukuthenga kanye nokuhlala ezweni lethu 
uma isimo serandi sintengantenga (weak). 
 

[Own Source] 

  

 
AMAMAKI ESIQEPHU B:  10 

ISIQEPHU C:  UKUSETSHENZISWA KOLIMI 
 
UMBUZO 3 

  

 
Bukisisa lesi sikhangisi bese uphendula imibuzo elandelayo.   
 

NUZU REPAIRS 

AMANANI APHANSI!!  WALALA WASALA !! 
SIKHANDA IZICATHULO 

SITHUNGA IZIKHWAMA 

SIFAKA IZITHENDE 

KONKE LOKHU SIKWENZA  ULINDILE 
UKUKHANDA : R30 

UKUTHUNGA: R30 

UKUFAKA ISITHENDE: R20 

UNGAPHUTHELWA!!!              UNGAPHUTHWELWA!! 
SITHOLAKALA KU: 13 PLAZA DRIVE, CRAIGLEBURN 

UMUNTU ONGAXHUMANA NAYE: UTHEMBI MBUTHU 

UMAKHALEKHUKHWINI: 083 030 3040 

IFEKSI:              035 773 2292 

UZOZISHOLO WENA!!! 
[Own Source] 

  

 
3.1 
 
3.2 
 
3.3 

Khulisa igama 'izikhwama' ngokujobelela u-kazi. 
 
Bhala isitatimende esisesikhangisweni esiyiqiniso hhayi umbono. 
 
Bhala igama 'umakhalekhukhwini' ngesiNgisi. 

 (1) 
 
(2) 
 
(1) 

 
3.4 
 
3.5 

Malini ukukhanda izicathulo? Bhala inani  ngesiZulu esihle. 
 
Ngokucabanga kwakho la magama asesikhangisweni abhalelweni ngefonti 
enkulu kunamanye? 

 (2) 
 
 
(2) 

 
3.6 Chaza lesi simo sokukhuluma njengoba sisetshenziswe esikhangisweni. 

'UZOZISHOLO WENA' 
  

(2) 
[10] 

UMBUZO 4 
 
Bukisisa le khathuni bese uphendula imibuzo ezolandela. 

  

 

 

  

                                                                     [Icashunywe: Iphephandaba Isolezwe, June 2013]   
 
4.1 
 
4.2 
 
4.3 

Zingaki izinja ezikule khathuni? Bhala inombolo ngesiZulu esihle. 
 
Bhala leli gama ngokuphelele, 'k'dala. 
 
Khipha igama elikhombisa ukubabaza/ukwethuka. 

 (1) 
 
(1) 
 
(2) 

 
4.4 
 
4.5 
 
 
4.6 

Nikeza igama elimqondofana (synonym) nelithi 'antshontshe' elise khathunini. 
 
Ngokucabanga kwakho yiziphi izindawo EZIMBILI ebekade efunwa kuzo 
uBhova. 
 
Kule khathuni, bhala igama elikhombisa ubuncane bento. 

 (2) 
 
 
(2) 
 
(2) 
[10] 

UMBUZO 5   
 
5.1 Funda lesi siqeshana esilandelayo bese uphendula imibuzo   
 
 Kwathi sekuzwakele izindaba zokuthi akaphumelelanga uNozipho 

wanyamalala endaweni ahlala kuyo ngoba esaba ukuphoxeka. Noma kunjalo 
abazali bakhe uNozipho babelokhu beshilo njalo bona ukuthi akaphindele 
esikoleni ngoba usemncane, usenalo ithuba lokwenza kahle futhi. 
 
Okwakukubi kakhulu ukuthi nangapha abangani bakhe babengazibekile 
phansi besho nokuthi uzohlekwa uma ephindela esikoleni ngoba wonke 
umuntu wayazi ukuthi akaphumelelanga. 
 
Lapho-ke kwase kufanele azithathele yena isinqumo ngoba ikusasa ngelakhe 
kuphela. Abangani bakhe bobe bengasekho ukumsekela uma impilo isinzima 
isidinga yena kuphela. Emva kwesikhathi wasithatha isinqumo ngempilo 
yakhe ukuthi uzophindela esikoleni. 

  

 
 5.1.1 

 
5.1.2 

Bhala isiqalo segama elithi abangani. 
 
Bhala igama uNozipho libe sebuningini. 

 (1) 
 
(1) 

 
 5.1.3 

 
 
5.1.4 

Isakhi esibhalwe ngokugqamile(bold) kuleli gama 'uzohlekwa' 
sikhombisa yiphi inkathi? 
 
Nikeza igama elimqondofana nelithi 'akaphumelelanga'. 

  
(2) 
 
(2) 

 
 5.1.5 Khetha impendulo efanele kozinikiwe: 

 
Ukuthatha isinqumo: 

  

 
  A 

B 
C 
D 

Ukungazicabangeli 
Ukuzicabangela wena 
Ukunganaki 
Ukuthatha kancane izinto 

  
 
 
(2) 

 
 5.1.6 

 
 
5.1.7 
 
5.1.8 

Khipha igama eliyisihlanganiso emgqeni wesikhombisa esiqeshini 
esingenhla bese wenza umusho ngalo. 
 
Nciphisa igama elithi 'isinqumo' likhombe ukwedelela. 
 
Khipha izabizwana EZIMBILI ezitholakala kulesi siqephu. 

  
(2) 
 
(2) 
 
(2) 

 
 
 
 
 
 
 
 



IsiZulu Ulimi Lwesibili Lokwengeza (SAL)/P1 10 DBE/Novemba 2014 
 NSC (Gauteng) 

Akuvumelekile ukukopisha leli phepha   Pheqa ikhasi 

 
 
5.2 Bukisisa lesi sithombe esingezansi bese uphendula  imibuzo elandelayo.   
 
 

 

  

                                                                                                                                                [Own Source]  
 
 5.2.1 Lungisa lo musho uzwakale kahle: 

 
Umfundi ushaya uThisha umshanelo. 

  
 
(1) 

 
 5.2.2 

 
5.2.3 

Igama elithi 'amanyala' liveza muphi umuzwa? 
 
Igama elithi izingane (isenzo, isichasiso, ibizo, undaweni). Khetha 
impendulo eyiyo kulezi ozinikiwe. 

 (2) 
 
 
(1) 

 
 5.2.4 Bhala igama elisesithombeni eliveza umqondo wokwenziwa.  (2) 

[20] 
 

AMAMAKI ESIQEPHU C:  40 
 
 
 
 
 
 
 
 
 
 
 

Ziyabheda izinto!!! 

Angifuni 
nokuwabona la 
manyala. 
Umfundi ushaya 
uthisha 
ngomshanelo, 
thina 
sidlwengulwa 
yizingane! 

ISIQEPHU D:  IMIBHALO   
 
• Kulesi siqephu uzophendula imibuzo NGENCWADI EYODWA kuphela. 
• Amamaki alesi siqephu esewonke angama-40. 

  

 
IZINDABA EZIMFUSHANE:  UMLABALABA – OEH Nxumalo   
 
UMBUZO 6:  IZINYEMBEZI – NG Sibiya 
 
Phendula YOMIBILI imibuzo. 

  

 
6.1 Funda isiqeshana bese uphendula imibuzo   
 
 Ngizame ukumchazela: 'Kahle phela Thembi …!' Ngibambe umlomo. Avele 

adinde isililo uNomkhosi. Kudume ikhanda kimi. Kakusho lutho kodwa, 
kungcono khona ukuthi ngivele ngimtshele iqiniso uNomkhosi. Kuzomlethela 
inkululeko lokho. Uma ngimfihlela kuzosuke kungihluphe lokho ngoba 
unembeza uzolokhu ungiququda. Ngizovele ngimtshele ukuthi kungcono 
sehlukane ngoba inhliziyo yami isalokhu inamathele kuThembisile. 
 
Esule izinyembezi (uNomkhosi). Angigqolozele. 'Ngubani lona ongibiza ngaye 
Ndumiso? Ungenzelani kodwa isilima? Kawusangifuni yini Ndumiso? Pho 
kawuveli ngani ungitshele ukuthi seluphelile ngoba sekukhona othandana 
naye ongcono?' 
 
Ngizame ukumbancaza. Kakukho omunye umuntu esengithandana naye 
Nomkhosi. Ngiqinisile. 
'Pho ngubani lo Thembi ongibiza ngaye?' 
Lezi zinyembezi okade uzikhala bekungezani pho? Kahle ukungenza isilima 
wena Ndumiso. 

  

 
 6.1.1 

 
6.1.2 

Ngubani uThembi kule ndaba? 
 
UNdumiso ufuna ukumtshelani uNomkhosi? 

 (1) 
 
(2) 

 
 6.1.3 Phendula ngo YEBO noma CHA. Sekela impendulo yakho.   
 
  (a) 

(b) 
(c) 
(d) 

UNdumiso uthanda enye intombi. 
UNdumiso ufuna ukutshela uNomkhosi iqiniso. 
UNomkhosi akamthandi uNdumiso. 
UThembi ngumngane kaNomkhosi. 

 (2) 
(2) 
(2) 
(2) 

 
 6.1.4 

 
6.1.5 
 
 
6.1.6 

Ukhalelani uNomkhosi? 
 
Kungani uNomkhosi ecabanga ukuthi uNdumiso akasamfuni? 
Nikeza amaphuzu AMATHATHU. 
 
UNdumiso ubekhala izinyembezi zothando. Ngubani ngempela 
abemkhumbula? 

 (2) 
 
 
(3) 
 
 
(2) 

 
 6.1.7 Ikuphi ingwijikhwebu kule ndaba.  (2) 

UNEMBEZA – NG Sibiya   
 
6.2 Funda isiqeshana bese uphendula imibuzo.   
 
 'Ngokwakho ukubona ukhona yini umuntu obengezwani nomufi, 

okungasolelwa kuyena ekutheni nguye ombulele?' 
 
'Ngokwazi kwami akukho muntu obengezwani nomyeni wami. Ukuba 
ubekhona ngabe ubeke angitshele. Ubengangifihleli lutho nhlobo uma 
kukhona okumhluphayo.' 
 
'Kuthande ukuba nzinyana impela. Ngabe ubulawe ngubani pho? 
Embulalelani? Kakukho mpahla enyamalele? Ngisholo ukuthi njalo 
kungenzeka ukuthi kube ngumuntu obezintshontsha lapha, ngeshwa wase 
ebhadanywa ngumufi; wase emdubula ukuze angaboshwa.' 
 
Alandule uMaMdunge. Lenanele nekhehla: 'Cha, kakukho mpahla 
enyamalele ndodana.' 'Pho ubulawelweni uBiyela?' 
'Kuyaxaka impela ndodana.' 
'Ngeke futhi kwenzeke ukuthi uzibulele ngoba ngabe liyabonakala ivolovolo 
azidubule ngalo umufi.' 
Cha, lokho kakukho impela ndodana. Yinto yokugcina leyo abengayenza 
uDaluxolo.' 
Kubhekwe kuMaMdunge futhi: 'E; nkosikazi Biyela, ngesikhathi ubuya umfice 
esefile umyeni wakho. Bekuhluthulelwe?' 

  

 
 6.2.1 

 
 
6.2.2 
 
6.2.3 

Ngubani lo obuzayo ukuthi 'ukhona yini umuntu obengezwani 
nomufi'? 
 
Lo okhulumayo ufice abantu ababili lapha. Ngobani labo? 
 
Ngubani lo obulewe kulesi siqephu? 

  
(1) 
 
(2) 
 
(1) 

 
 6.2.4 Khetha okufanele lapha:   
 
  (a) Umufi ngumuntu: 

 
(i) Oshonileyo 
(ii) Ophilayo 
(iii) Ozoshona 
(iv) Ogulayo 

  
 
 
 
 
(1) 

 
  (b) Umufi ushone: 

 
(i) ngokushayiswa yimoto 
(ii) ngokugwazwa 
(iii) ngokudutshulwa 
(iv) ngokugula 

  
 
 
 
 
(1) 

 6.2.5 

 
6.2.6 

Bhala okuveza ukuthi umufi akazibulalanga? 
 
Akekho osolwayo kuleli cala. Khipha OKUKODWA okuveza lokho 
kulesi siqeshana. 

 (2) 
 
 
(1) 

 
 6.2.7 Umufi uhlobene kanjani nalaba bantu abalandelayo?   
 
  (a) 

(b) 
UMaMdunge 
UBiyela 

 (2) 
(2) 

 
 6.2.8 

 
 
6.2.9 

Umufi uvezwe njengomuntu ongenazitha. Lokho kusho ukuthi 
ungumuntu onjani? 
 
UMaMdunge uvezwe njengomlingiswa onjani? Sekela impendulo 
yakho ngamaphuzu AMATHATHU. 

  
(2) 
 
 
(3) 

 
 6.2.10 Yini le emlahlayo ekugcineni uMaMdunge?  (2) 

NOMA 
 
UBUCIKO BOMLOMO:  INKOSI YINKOSI NGABANTU – CT Msimang 
 
PHENDULA YONKE IMIBUZO KULE NCWADI. 

  

 
UMBUZO 7 
 
UNOGWAJA NEBHUBESI 

  

 
7.1 Funda isiqeshana bese uphendula imibuzo.   
 
 'Ngingumshana wakho, malume,' kusho okungunogwaja kuzincengela. 

'Njengoba ungibona ngilapha nje ngithunywe nguye udadewenu. Uthi 
angizobuza ukuthi nidlani ngapha njengoba izwe likhungethwe yindlala 
engaka nje,' kuqhuba uNogwaja esenga ezimithiyo. 
 
Ngenhlanhla limdedele ibhubesi uma lizwa la mazwi. 'Wo! Qha, ngiyezwa 
mshana! Kodwa uthi udadewethu ngingakuthathaphi ukudla kule ndlala 
engaka, madoda! Sekuphele izinsuku ezintathu ngingakaze ngikuthi mbibi!' 
 
'Cha, nami ngikucabangile lokho malume. Ngilapha nje ngizokunika icebo 
esingathola ngalo inyama. Mina ngicela ukuba ungilalele kahle, ungangibulali. 
Ngisho phela, malume, ngoba noma ungangibulala mina, eyami inyama 
ayingakanani. Ingamane yanele ekhaleni nje.' 

  

 
 7.1.1 

 
7.1.2 
 
7.1.3 

Ngokwenganekwane unogwaja uhlobene kanjani nebhubesi? 
 
Ubani othume unogwaja kubhubesi lapha endabeni? 
 
Bhala ELINYE igama elisho 'icebo'. 

 (1) 
 
(1) 
 
(1) 

 7.1.4 

 
7.1.5 
 
7.1.6 

Kwase kuphele isikhathi esingakanani ubhubesi engadlile? 
 
UNogwaja wayezozitshela ukuthini izilwane? 
 
Hlobo luni lwesilwane esabanjwa yibhubesi? 

 (1) 
 
(2) 
 
(1) 

 
 7.1.7 Khetha impendulo kubakaki: 

 
Ukuphuma ngesamagundane kusho: (ukubaleka kakhulu; 
ukuphuma ngesikhala esincane; ukubhuduzela) 

  
 
 
(1) 

 
 7.1.8 Kusho ukuthini ukuthi 'azibuzanga elangeni'?  (2) 
 
7.2 IMPISI NETHAMBO 

 
Funda isiqeshana bese uphendula imibuzo. 

  

 
 Langa lithize, le mpisi yaphuma iyozingela. Kodwa yaba neshwa ngalelo 

langa ngoba laze lashona ingabambanga lutho. Kuthe isibuya, ikhathele, 
yabona ithambo elidala lenyamazane. Yathi: 'Awu! Angisale sengithatha lona 
leli thambo ukuze ngilale ngiqhobile.' Nempela yalithi thasi ngamazinyo 
yahamba nalo. 
 
Kwaze kwahlwa isasendleleni. Kodwa kwasheshe kwakhanya ngoba inyanga 
yayidilingene kunonyezi. Kuthe lapho iwela umfula, yabona umfanekiso 
wenyanga emanzini. Yawubuka, yawubuka, yawubuka impisi, yacabanga 
ukuthi yisigaxa senyama. 'Hhawu, bantabakababa! Nansi-ke inyama 
ebengiyifuna. Nebala sengiyolala ngidlile.' Yasho iziduduza ilahla ithambo 
emanzini, igxavula inyanga. Nanso phela inkanankana. Impisi igxavule ubala, 
ibuye ilambatha. Ithi iyabhekisisa ukuthi ngabe isidikadika esingakaya 
senyama sishonephi, kutholakale ukuthi amanzi asedungekile, ingabe 
isabona kahle. 

  

 
 7.2.1 Ukuba njani ukuba neshwa?  (1) 
 
 7.2.2 Khetha impendulo kubakaki: 

 
'Langa lithize' kusho ukuthi (namhlanje; ngelinye ilanga; 
ngakusasa). 

  
 
 
(1) 

 
 7.2.3 

 
7.2.4 

Yini ekhombisa ukuthi kunonyezi? 
 
Sizathu sini esenza impisi igxavule amanzi? 

 (1) 
 
(2) 

 
 7.2.5 

 
7.2.6 

Inyama engakanani ebizwa ngesidikadika? 
 
Kwenzekani ethanjeni elaliphethwe yimpisi? 

 (2) 
 
(1) 

 
 7.2.7 Ngokucabanga kwakho sizathu sini esenza impisi ukuthi ilokhu 

ibuya emanzini. 
  

(2) 

UMBUZO 8   
 
8.1 INKOSIKAZI ESENYANGENI 

 
Funda isiqeshana bese uphendula imibuzo. 

  

 
 'Khumbula usuku lweSabatha ulugcine lube ngcwele. Ungasebenzi ngalo 

nakanye …' Ibone nje ukuthi cha, izalelwe yinja endlini phela uma kunje. 
Iyakhala ngapha ingane. Ifuna idokwe layo.  
 
Isiqunge isibindi inkosikazi. Ithathe umntwana imuthi khwaxe emhlane. 
Ithathe isibopho iqonde ehlathini. Nempela ifike itheze. Kanti liyayibona iso 
laphezulu elingafihlelwe lutho. UNkulunkulu anqume ukuthi nakanjani kumele 
ayijezise le nkosikazi ngokwephula kwayo umthetho wesine emithethweni 
eyishumi. 

  

 
 8.1.1 

 
8.1.2 
 
8.1.3 

Eyayiphi inkolo le nkosikazi esenyangeni? 
 
Ukwenzani ukutheza? 
 
Yini elindeleke ukuthi yenzeke ngosuku lweSabatha? 

 (1) 
 
(2) 
 
(2) 

 
 8.1.4 Yini lena eyayifunwa ingane?  (1) 
 
 8.1.5 Khetha impendulo kubakaki: 

 
Ukuzalelwa yinja endlini (ukuvelelwa umhlola; ukuba nenhlanhla; 
ukungazi ukuthi wenzenjani). 

  
 
 
(1) 

 
 8.1.6 

 
8.1.7 

Mingaki imithetho ekukhulunywa ngayo kule nganekwane? 
 
Ukujeziswa kwale nkosikazi kubafundisani abantu? Sekela 
impendulo yakho. 

 (1) 
 
 
(2) 

 
8.2 UMPEZA NEGWABABA 

 
Funda isiqeshana bese uphendula imibuzo. 

  

 
 Wonke umuntu ulizwa kahle manje igwababa. Nomyalezo walo futhi ucacile. 

Pho kuzokwenziwanjani? Izinhliziyo zabaningi azikho kuleli gwababa, bona 
sebebuka le mpango engahle ibaphuthele ngenxa yehubhulu nje! Sukani bo! 
Mbala-ke, baphikelela phambili! Kepha uMpeza yena wenyela kakhulu 
emoyeni ngokuyalelwa ngokufa.  
 
Nomzimba wakhe wawuzwa ushona phansi, wayesevele ephindela ekhaya. 
Nabanye bathi nxa bembona enza ibuya nabo baphenduka, nokho iningi lona 
laqhubekela phambili. Kepha kubo bonke labo, akusindanga noyedwa. 

 8.2.1 

 
8.2.2 
 
8.2.3 

Obani abaxabana kulo mzekeliso? 
 
Kuchaza ukuthini ukubambana ngezihluthu? 
 
Luhlobo luni lwenyoni eyamemeza uMpeza? 

 (2) 
 
(2) 
 
(1) 

 
 8.2.4 

 
 
8.2.5 

Ngabe KUYIQINISO noma KUNGUMBONO ukuthi abantu bafa 
bonke empini? Sekela impendulo yakho. 
 
Igwababa lamsiza kanjani uMpeza? Chaza. 

  
(2) 
 
(2) 

 
 8.2.6 Khetha impendulo efanele kubakaki: 

 
'Abantu bashaqeka' kusho ukuthi (baxwaya, bethuka, bajabha). 

  
 
(1) 

